Shtojcë që të shoqërojë letrën shabllon për ata që duhet të vendosen në një skemë pensioni
Përgjigje të pyetjeve mbi pensionin tuaj në vendin e punës
Përse jam vendosur në një skemë pensioni?
· Të gjithë punëdhënësit tani duhet t’i vendosin punonjësit e tyre në një skemë pensioni në qoftë se ata fitojnë mbi 10 000 sterlina në vit, kanë mbushur moshën 22 vjeç dhe janë nën moshën e pensionit shtetëror. Ky është ligji, sepse qeveria do që më shumë njerëz të kenë një të ardhur tjetër përveç pensionit shtetëror kur ata të dalin në pension. 
Çfarë ndodh nëse nuk dua të marr pjesë në skemë?
· Nëse nuk doni të merrni pjesë në skemë, duhet të kërkoni të largoheni nga ajo. Ju mund të zgjidhni të largoheni nga skema në periudhën një mujore që fillon ose në datën e kësaj letre, ose në datën kur jeni futur në skemë, cilado të jetë më e fundit. Këtë mund ta bëni duke plotësuar formularin që mund ta merrni nga ofruesi juaj i pensionit, <insert contact point> dhe të ndiqni udhëzimet e tyre.
· Ju duhet ta nënshkruani formularin, ose nëse e dërgoni në mënyrë elektronike ai duhet të përfshijë konfirmimin se po e dërgoni ju personalisht.
· Ofruesi i pensionit do të jetë në gjendje t'ju thotë edhe se kur ka filluar periudha njëmujore, nëse nuk jeni të sigurt.
· Nëse largoheni nga skema gjatë kësaj periudhe të gjitha paratë që keni paguar tashmë në pensionin tuaj do të rimbursohen dhe ju nuk do të jeni bërë një anëtar i skemës në këtë rast. 
· Nëse doni ta ndërpritni pagesën në pensionin tuaj pas përfundimit të kësaj periudhe prej një muaji, mund ta bëni këtë. Paratë që keni paguar tashmë mund të rimbursohen, por kjo do të varet nga skema e pensionit që po përdorim dhe sa kohë ju keni paguar në të. 
Çfarë ndodh nëse largohem nga skema, por më pas ndryshoj mendjen në të ardhmen?
· Mund të kërkoni që të futeni sërish në skemë duke na kontaktuar me shkrim e duke dërguar një letër e cila duhet nënshkruar nga ju. Ose nëse e dërgoni në mënyrë elektronike, duhet të përmbajë frazën “unë konfirmoj se e kam paraqitur personalisht këtë njoftim që të futem në skemën e pensionit në vendin e punës.”
· Nëse fitoni më shumë se 120 sterlina në javë (520 sterlina në muaj) edhe ne do të paguajmë në skemën e pensionit.
· Ju mund të futeni sërish vetëm një herë në një periudhë 12 mujore. 
Nëse kërkoj të largohem nga skema, çfarë ndodh pas kësaj?
· Të gjithë ata që kërkojnë të largohen, ose ndalojnë pagesat, do të vendosen sërish në të më vonë (zakonisht çdo tre vjet nëse ata plotësojnë disa kritere). Kjo për shkak se rrethanat tuaja mund të ketë ndryshuar dhe mund të jetë koha e përshtatshme që ju të filloni të kurseni. Ne do t’ju kontaktojmë kur të ndodhë kjo gjë dhe ju mund të kërkoni të largoheni nga skema.
Nëse dua të qëndroj në skemë, a më duhet të paguaj në të?
· Ju do të paguani 5% të të ardhurave tuaja në çdo periudhë pagese. Kjo pagesë do të merret direkt nga paga juaj dhe mund të përfshijë uljen e taksave nga qeveria. Ne po ashtu do të paguajmë 3% të të ardhurave tuaja në çdo periudhë pagese. Prandaj, shuma e përgjithshme që do të vendoset në fondin tuaj të pensionit do të jetë 8% e të ardhurave tuaja. 
A do të ndryshojë kjo shumë?
· Për shkak se paratë që ju paguani janë një përqindje e pagës tuaj, shuma do të rritet ose ulet automatikisht nëse kjo gjë ndodh me të ardhurat tuaja. 
